
§ 36, imm. 1 naapertorlugu apeqqummut nr. 2010-26-mut akissuteqaat

Asasara Kim Kielsen,

Inissiat  nutaanerusut  siunissamilu  inissialiassat  pillugit  apeqqutinnut  qujavunga, 
taakkulu imatut oqaasertaqarput:

Apeqqut 1. Ukiuni kingullerni arfinilinni Nuummi inissiat qassit pilersinneqarnikuuppat – 
uani  eqqarsaatigineqarput  inissiat  Namminersorlutik  Oqartussanit  attartorluni 
napparneqarsimasut?

Akissut  :   Takussutissiani  matuma  kingulianiittuni  inissiat  sananeqarsimasut 
amerlassusaat takuneqarsinnaapput.

Najoqqutarisaq:  Kalaallit  Nunaanni  Naatsorsueqissaartarfik,  2008-imi  inissiat  pillugit 

kisitsisitigut paasissutissat

Najoqqutarisaq:  Kalaallit  Nunaanni  Naatsorsueqissaartarfik,  2008-imi  inissiat  pillugit 

kisitsisitigut paasissutissat

Apeqqut  2. Nuummi  ukiuni  kingullerni  arfinilinni  inissiat  sananeqarnissaat 
neriorsuutigineqarnikuuppat,  taakkunanilu  qassit  suli  sanaartortitsinermi 
aningaasaateqarfimmiippat suli.

Akissut  :   Apeqqutigineqartumut  paasinartumik  akissuteqarsinnaannginnama 
ajuusaarutigaara.  Suliassaqarfimmi  paatsoorneqarsinnaanngitsunik 
nalunaarsuisoqarsimannginnera tamatumunnga pissutaavoq.

Apeqqut  3. Naalakkersuisut  ilisimasaqarpat  siornatigut  kvm-imut aki  appasinnerusoq 
isumaqatigiissutigineqarsimanersoq, inissiallu sorliit tassani pineqarnersut?

Akissut  :   Ineqarnermut  Naalakkersuisutut  ilisimatitsissutigisinnaavara,  Nuummi 
taamatullu qaqortumi illunik uiguleriinnik pisinermut atatillugu akinik naammaginartunik 
angusaqarfiusumik allaffeqarfik isumaqatiginninniarsimammat.

Apeqqut  4. Naalakkersuisut  isumaqarpat  illoqarfinni  anginerni  kisiat  pisortat 
inissiaataanik najugaqarfissanik nutaaliortoqassasoq? 

Akissut  :   Tamatumunnga  akissut  naaggaavoq.  Ilisimatitsissutigisinnaavara, 
assersuutigalugu Tasiilami, taamatullu Paamiuni nutarterisoqarmat.  Assortugassaann-
gitsumilli pissusiviusut tunngavigalugit Nuummi inissaaleqineq annertunerpaavoq.

Apeqqut  5. Init  inissiallu  qassit  Nuup  avataani  illoqarfinni  nunaqarfinnilu 
pilersinneqarsimappat,  sanaartortitsinermilu  aningaasaateqarfimmi  Nuup  avataani 
illoqarfinnut nunaqarfinnullu aningaasanik illikartitanik peqarpa. 

Akissut  :   Apeqqutip  2-p  assigaa,  taamaattumillu  suliassaqarfimmi 
paatsoorneqarsinnaanngitsunik  nalunaarsuisoqarsimanngimmat,  apeqqut  taanna 
ajoraluartumik akiuminaappoq.

Apeqqut  6. Naluneqanngitsutut  Naalakkersuisuusimasut  Qinngutsinni  inissianik  300-
unik  sanaartortoqarnissaa  isumaqatigiissutigalugu  atsioqatigiissutigisimavaat, 
taakkuuppat ineqarnermut Naalakkersuisup pisai?

Akissut  :   Tamatumunnga  akissut  naaggaavoq.  Pingorsuarmi  inissiat  300-t  taakku 
Ineqarnermut  Naalakkersuisuusimasup  aammalu  Nuup  Kommuniani 
borgmesteriusimasup akornanni isumaqatigiissuteqarnerup inernerai.

Apeqqut  7. Taamaattoqanngippat,  inissiat  1000-it  iluanni  taakku  Nuummi 
napparneqartussanut ukiuni tullerni ilaatinneqarpat? 

Akissut  :   Ilisimatitsissutigisinnaavara,  inissialiortiternermut  pilersaarummi  suliassat 
maannamuugallartoq  imatut  aalajangerneqarsimammata:  Pisissiani  inissiat  84-it, 
Innartalimmi inissiat 95-it, ilinniartunut inissiat 42-t, Blok P-mut taartissatut inissialiassat 
312-t,  kiisalu  Qapiarfiusaami  inissiat  ilarujussuinik  isaterinissaq  aammalu  inissiat 
ilassutissaannik  470-it  tikillugit  sanaartornissaq.  Tamatumunnga  atatillugu 
eqqaassavara,  Namminersorlutik  Oqartussani  allaffeqarfiup  aamma  Kommuneqarfik 
Sermersuup  allaffeqarfiata  akornanni  unammilligassanut  annertuunut  taakkununnga 
aaqqiissutissat suliarineqarnerini qanittumik pitsaasumillu suleqatigiittoqarmat.

Inussiarnersumik inuulluaqqusillunga

Jens B. Frederiksen


